
Lee konej nguxoob yek yi, kwaan le yek yi Yekra
Bluch, pa naye doo na. Nzho nis lugar ne nu baa nzho ma
nayii ne konej. Nu lee konej naneta. Nu balor konej
ngutaw yixyi garli tigr. Gorna mzhin tigr garli tigr, ngulo
ndaw konej yixyi kwaan nzeb garli tigr. Nu lee tigr mle
xgab: “;Cho ma ndaw xkyixyi na? ;Cho myoba o stub ma
ndawa?” Nu lee konej mborr nguzhe lextoo nu nya naz
garli. Mded chop mbizh lee konej nzha xcha, zeetaka lee
konej nguga lo tigr, kayaw xkyixyi tigr. Nu nzhé tigr lo
kone;j:

--Lee na nzela, chu myob nzhaw xkixyi na o che
stub ma ndawa. Nu nal ne na lu nzhawa. Nal gorne gaw na
lu —nzhé tigr lo konej. —~Nu mer lu nkambaz na gaw na.

iBraa no mas gaw na lu! —-nzhé ma lo kone;.



Nu lee konej mle tub xgab, nu nzhé ma lo tigr:

--Nkano na lak gans, za na ma gaw lu, per sela na
nal.

Nu nel lee tigr nlaan doo, braa ndaw ma rol nzha
konej. Zeesi mrixyan konej. Nu nzhé konej:

--iNzha na kwaan mzaa Dios lo na, tigr kixa! Zee
ne che wli tigr xwa tigr.

Nu nangulat konej gans garli tigr, ma ngunaab tigr
gaw tigr, zee ngwa tigr garli konej. Medisa lee re xiin
konej kayaw yizhyi garli konej, nu lee tigr tas mreke garli
konej. Nu nzhé tigr lo kone;:

--Nal gorne gaw na re xiin lu —nzhé ma lo kone;j.

Nu lee konej nzhé lo ma:

--Listlaka nzo gans gaw lu.

--Wena —nzhé tigr. —;Per yilotlaka gaw na re xiin
lu, zeera gaw na xgans lu, nu gwluzhtlka gaw na lu!

Lee konej nzhé lo tigr:

--Chaa ya be zee gaw lu gans, zee gorna bare be
zee gaw lu xiin na nu na.

Nu ngok naxen tigr lo xtizh kone;.

--Mbay —nzhé tigr.









Nu lee konej nkano tub pwent kwaan nded kone;j
lo stub taro yuu kwaan nal doo nis nzho. Nu nebsa yixyi
mbaxkwaa koneja. Nu naz xana nzho re gans leen nis, ma
zaa konej gaw tigr. Nu nzhé tigr:

--Nu mer xtawwa kee na brink, zee gaw na yilot-
laka gans ma ndok.

Nu gorna myun gans ma ndok lo tigr, jaxta nix
mzup tigr roo tigr! Lee tigr ngulo mzup roo nu lee pwent
yixyi braa mla axta leen nis, nel nga tigr. Nu gorna mla

tigr leen nis nebsaka nral ngaa tigr leen nis nel nzhekla

tigr roo tigr leen nis. Per nagarlot ngle tigr gan ngroo tigr
leen nis, nagakt tigr nadar. Zee mas nguzobyaa re gans tigr
pa mas nye nzo nis. Zeetaka lee tigr ngwep nis. Zee nzhé
konej:

--jDawyala nal tigr! Bselazh kwaan nzhekla lu
ngle lu lo na.

Per lee tigr nyentra mod ngon kwaan kwaan ngunii
konej nel nzhalawla tigr leen nis.

Zeesi lee konej nyakdoola. Nu mleke chul re xiin
konej nu xgans konej, ma nkanap konej. Nu nik stub xgab
naletra konej nal nel ngulo mlaw tigr, ma kwaan nzhekla

gaw re xiin kone;.



Resumen del cuento

Una vez un conejo fue a comer zacate donde vivia
un tigre. Cuando el tigre supo que el conejo estaba
comiendo su zacate, le dijo al conejo que se lo iba a
comer. Tenia tanta hambre que hasta le comi6 de un jalén
una de sus orejas. El conejo le prometié darle unos ganzos
que tenia si lo soltaria.

Se sali6 el conejo, pero bien enojado, porque Dios
le habia dado esa oreja. Entonces, no fue a dejarle los gan-
sos al tigre. Por fin el tigre lleg6 a la casa del conejo. Dijo
que se iba a comer primero a sus hijos del conejo y de-
spués sus ganzos y después al conejo mismo. Por fin el
conejo le convencié que comiera primero los ganzos.

Cuando el tigre iba cruzando el puente donde esta-
ban los ganzos en el agua, empez6 a chuparse los dedos
porque iba a comer los ganzos. Pero el puente de paja que
habia hecho el conejo no le aguantd su peso y se cayd en
el rio. El tigre estaba luchando para salir pero los ganzos
le empujaba donde estaba fluyendo mas fuerte el rio. Y el
rio se lo llevé. Y el conejo dijo:

--jCoémetelo! Recuerda lo que querias hacerme a
mi.

Pero el tigre no lo oy6 porque el agua se lo habia
llevado y se ahogd. El conejo estaba feliz junto con sus
hijos y sus ganzos, y ya no tiene ninguna preocupacion.

